
BO‘LAJAK 
TARBIYACHILARNING KASBIY 
KOMPETENSIYALARINI 
RIVOJLANTIRISH 
TEXNOLOGIYALARI
Ramozonova Bahoroy Sadriddinovna
Nizomiy nomidagi O‘zbekiston milliy pedagogika universiteti
“Maktabgacha ta’lim nazariyasi va metodikasi” kafedrasi o‘qituvchisi

Annotatsiya: Ushbu maqolada malakaviy o‘quv amaliyoti jarayonida bo‘lajak tarbiyachilarning kasbiy kompetensiyalarini 
rivojlantirishning ahamiyati, kasbiy kompetensiyani rivojlantirish nazariy asoslari hamda malakaviy pedagogik amaliyot 
davomida kasbiy kompetensiyani shakllantirish pedagogik muammo sifatida tahlil qilingan. Malakaviy o‘quv amaliyoti 
jarayonida bo‘lajak tarbiyachilarning kasbiy kompetensiyasini rivojlantirish muhim bosqich bo‘lib, har bir qo‘llanilayotgan 
texnologiya ushbu jarayonning samaradorligini oshirishga xizmat qiladi. Aynan maqolada keltirilgan texnologiyalar bo‘lajak 
tarbiyachilarning kasbiy kompetensiyasini rivojlantirish jarayonlarini bosqichma-bosqich takomillashtirishning nazariy va 
amaliy ahamiyatini yoritadi.

Kalit so‘zlar: kasbiy kompetensiya, texnologiya, situatsion o‘qitish texnologiyasi, kompetensiyaviy yondashuv, refleksiv 
yondashuv, individual metodik jarayon.
Abstract: This article examines the significance of developing professional competencies among future preschool edu-
cators during qualification (internship) practice, explores the theoretical foundations of professional competence develop-
ment, and presents it as a pedagogical problem within the context of qualification pedagogical practice. The process of 
developing professional competence during qualification training is a crucial stage, as each applied technology effectively 
contributes to enhancing professional competence. The technologies presented in the article emphasize the theoretical 
and practical importance of gradually improving the processes involved in developing professional competence among 
future educators.

Key words: professional competence, technology, situational teaching technology, competency-based approach, reflec-
tive approach, individual methodological process.
Аннотация: В данной статье раскрывается значение развития профессиональных компетенций будущих вос-
питателей в процессе квалификационной педагогической практики, теоретические основы развития профес-
сиональной компетентности, а также рассматривается развитие профессиональной компетентности в ходе 
педагогической практики как педагогическая проблема. Развитие профессиональной компетентности будущих 
воспитателей в процессе квалификационной практики является важным этапом, так как каждая применяемая 
технология способствует повышению эффективности данного процесса. Технологии, представленные в статье, 
отражают теоретическое и практическое значение постепенного совершенствования процессов формирования 
профессиональной компетентности будущих педагогов.

Ключевые слова: профессиональная компетентность, технология, технология ситуационного обучения, компе-
тентностный подход, рефлексивный подход, индивидуальный методический процесс.

KIRISH
Mamlakatimiz ta’lim tizimida malakali pedagoglar va yuqori toifali mutaxassislarga bo‘lgan ehtiyoj tobora 

ortib bormoqda. Bugungi kunda malakaviy o‘quv-amaliyot jarayonida kasbiy kompetentlik muammolarini hal 
etishda pedagogik yondashuvning barcha omillarini hisobga olgan holda voqea-hodisalarni tahlil qilish qobili
yatini rivojlantirishga alohida e’tibor qaratilmoqda. Bo‘lajak tarbiyachilarning kasbiy kompetensiyalarini rivojlan-
tirishda ta’lim mazmuni, mohiyati va texnologiyalarini o‘rganish, ularni yangilash hamda amaliyotga joriy etishda 
malakaviy o‘quv-amaliyotning o‘rni beqiyos ahamiyatga ega. Ta’lim tizimini texnologiyalashtirish malakaviy 
o‘quv-amaliyotni, ya’ni ish joyidagi dastlabki natijalarni mustahkamlashga, shuningdek, kompetensiyaga 
asoslangan yondashuvning amaliyotda qo‘llanilishini ta’minlashga xizmat qiladi. Bu yondashuv kasbiy tayyor-
garlik jarayonida bilimlarni yangilash, muammolarni hal qilish, mustaqil va ijodiy fikrlash kabi ko‘nikmalarni rivoj
lantirishga yordam beradi. Malakaviy o‘quv-amaliyot jarayonida qo‘llaniladigan innovatsion pedagogik hamda 
ishlab chiqarish texnologiyalari samarali natijalarga erishishni ta’minlaydi. Bu texnologiyalar orqali olingan 

bilimlar zamonaviy texnologiyalardagi asosiy ko‘nikmalarni egallash, noodatiy vaziyatlarda original qarorlar 
qabul qilish va kasbiy faoliyatda faol bo‘lish kabi malakalarni shakllantiradi.

MAVZUGA OID ADABIYOTLAR SHARHI
N. B. Moskvina tomonidan ta’kidlanganidek, malakaviy o‘quv-amaliyot jarayoni kasbiy tayyorgarlikni faqat 

nazariy bilimlarni amaliyotga tadbiq etish bilangina cheklanmaydi. U, ayni paytda, talabaning pedagogik xizmat 
ko‘rsatish g‘oyasini chuqur anglashini, o‘z salohiyatini to‘liq ro‘yobga chiqarishini va amaliy faoliyatdagi xavf-
xatarlarni ilg‘ay olish darajasini oshiradi. Shu nuqtai nazardan, biz quyidagilarni tahlil qildik: amaliyot tala-
baning kasbiy shaxs sifatida shakllanishidagi transformatsion bosqich bo‘lib, metodologik jihatdan Moskvina 
yondashuvi malakaviy amaliyotni faqat texnik ko‘nikmalarni rivojlantirish vositasi emas, balki pedagogik qadri-
yatlar, axloqiy mas’uliyat va kasbiy identifikatsiyani chuqurlashtiruvchi murakkab ijtimoiy-pedagogik fenomen 
sifatida talqin etadi. Amaliyot jarayonini tashkil etishda talabaning tashabbuskorligi, refleksiyasi hamda ijtimoiy 
munosabatlarni anglash ko‘nikmalari ustuvor ahamiyat kasb etadi. Natijada amaliyot kasbiy tayyorgarlikning 
uzviy va ajralmas qismi sifatida namoyon bo‘ladi.

O. E. Lebedev “Kompetensiyaga asoslangan yondashuv – bu ta’lim maqsadlarini belgilash, ta’lim mazmunini 
tanlash, ta’lim jarayonini tashkil etish va ta’lim natijalarini baholashning umumiy tamoyillari majmuasidir”, – 
deb ta’riflaydi. Lebedevning yondashuvini tahlil qilish jarayonida shunday xulosa qilindi: ta’limning maqsadi 
faqat bilim berish emas, balki amaliy faoliyatga yo‘naltirilgan kompetensiyalar majmuini shakllantirishdir. Bu 
tamoyil ayniqsa malakaviy o‘quv-amaliyot jarayonida yaqqol namoyon bo‘ladi. Chunki amaliyot davrida talaba 
nazariy bilimlarini real muammolarni hal etishda qo‘llab, mustaqil fikrlash, muloqot qilish, qaror qabul qilish va 
kasbiy etikani anglash kabi kompetensiyalarini namoyon etadi. Shunday qilib, Lebedev tomonidan asoslangan 
kompetensiyaviy model malakaviy o‘quv-amaliyotni tashkil etishda quyidagi vazifalarga xizmat qiladi: faoliyatga 
yo‘naltirilgan ta’lim vazifalarini belgilash; bo‘lajak tarbiyachi (talaba) shaxsining o‘sishini ta’minlaydigan ta’limiy 
muhitni yaratish; natijalarga asoslangan, sifatli baholash mezonlarini ishlab chiqish.

Yuqoridagi olimlarning ishlarini tahlil qilish shuni ko‘rsatadiki, jahon tajribasi asosida kuchli raqobatbardosh 
bo‘lish uchun bo‘lajak mutaxassislar kompetensiyaviy talablarga javob bera olishi zarur. Kasbiy kompetentli-
kning ikki muhim jihati – nazariy va amaliy tayyorgarlik darajasi – mutaxassisning kasbiy vazifalarni muvaffaqi-
yatli bajarishini ta’minlaydigan bilimlar yig‘indisi hamda tajriba bilan belgilanadi. Yuqoridagi tahlillardan ko‘rina-
diki, “kompetensiya” tushunchasi keng qamrovli bo‘lib, turli talqinlarda bayon etiladi.

TADQIQOT METODOLOGIYASI
Bo‘lajak tarbiyachilar o‘z-o‘zini tashkil etish, muloqot qilish, ijodiy fikrlash, jamoada ishlash, yetakchilik 

qilish, vaqtni va hissiyotlarni boshqarish, ziddiyatli vaziyatlarni hal etish hamda sog‘lom turmush tarzini qo‘llash 
kabi fazilatlarni rivojlantirishlari zarur. Malakaviy o‘quv-amaliyot jarayonida bo‘lajak tarbiyachilar texnologi-
yalardan qanday foydalanishni, texnologiyaning maqsadi va natijasini aniqlashni, hamda kasbiy kompeten-
siyani shakllantirishda o‘quv jarayonining barcha ishtirokchilarining bilim, ko‘nikma va malakalarini egallashni 
o‘rganadilar. Shu jarayon ularni zamonaviy ishlab chiqarish innovatsiyalarini o‘zlashtirishga va ularga nisbatan 
motivatsion tayyorgarlikni shakllantirishga xizmat qiladi.

Ta’limda zamonaviy texnologiyalardan foydalanishga asoslangan bo‘lajak mutaxassislarni kasbiy tayyor-
lash – bu o‘qitish va amaliyot o‘rtasidagi aloqadorlikni, innovatsiyalar, sheriklik va hamkorlik tamoyillarining sama-
rali amalga oshirilishini ta’minlovchi jarayondir. Bugungi kunda ta’lim tizimida kompetensiyaviy yondashuvni 
amalga oshirish bo‘lajak mutaxassislarning kasbiy tayyorgarligini tubdan yangilashni talab etmoqda. Ayniqsa, 
maktabgacha ta’lim yo‘nalishida tahsil olayotgan talabalar uchun malakaviy o‘quv-amaliyot davri kasbiy kompe-
tensiyalarni shakllantirish va rivojlantirishning eng muhim bosqichidir.

TAHLIL VA NATIJALAR
Bo‘lajak tarbiyachilarni tayyorlashda an’anaviy texnologiyalar uzoq yillardan beri qo‘llanib kelinadi. Bu 

texnologiyalar, asosan, pedagogning faoliyati markazda bo‘lgan, bilimni biryoqlama uzatishga asoslangan 
uslublardir. Malakaviy o‘quv amaliyoti jarayonida bo‘lajak tarbiyachilarning kasbiy kompetensiyasini rivojlanti
rishda ta’lim jarayonida qo‘llaniladigan texnologiyalar pedagogik, psixologik, ijtimoiy va umumkasbiy tayyorgar-
likni kuchaytiradi. Bo‘lajak tarbiyachilarning kasbiy kompetensiyasini rivojlantirish ta’limning universalligi, kasbiy 
va umumkasbiy qismlarining birligi hamda asosiy tayyorgarlikni tashkil etadigan fanlar to‘plamining to‘liqligini 
anglatadi. Bo‘lajak tarbiyachilarning kasbiy kompetensiyasini shakllantirish va rivojlantirish pedagogik ta’limning 
eng muhim vazifalaridan biridir. Bo‘lajak tarbiyachilarning kasbiy kompetensiyasini rivojlantirishda situatsion 
o‘qitish texnologiyasi muhim ahamiyatga ega. Bo‘lajak tarbiyachilar amaliyot davomida turli hayotiy holatlarga 
duch keladi va ularga mos pedagogik yechimlarni ishlab chiqadi. 

Real kasbiy vaziyatlarni tahlil qilish orqali talabalar tahliliy va tanqidiy fikrlash, qaror qabul qilish, jamoada 
ishlash kabi kompetensiyalarni rivojlantiradilar. Bu texnologiya o‘quvchilarni kelgusidagi kasbiy faoliyatga tayyor-

lashda qaror qabul qilish, psixologik yondashuvni shakllantirish va bolaning individual xususiyatlarini inobatga 
olishni talab etadi. Ta’limda muammoli o‘qitishning uchta sharti mavjud: muammoli ta’limni tashkil etishda o‘quv 
materiallarini tizimli va izchil rivojlantirish, vazifa berilganda uni yechish usullarini tanlash imkoniyatini berish 
hamda o‘quvchi-talabaning bilim olishni maqsad qilib qo‘yishi va o‘z bilimini to‘g‘ri baholay olishi. Malakaviy 
o‘quv amaliyoti jarayonida bo‘lajak tarbiyachilarning kasbiy kompetensiyasini rivojlantirish metodikasini takomil-
lashtirishda situatsion o‘qitish texnologiyasi amaliyot jarayoniga nisbatan qiziqish uyg‘otish, nazariy va amaliy 
faoliyatni jonlantirish, bilish darajasini aniqlash, o‘quv materiallarini tahlil etishga o‘rgatish va o‘qitishda turli 
vaziyatlardagi muammolarni hal etish ko‘nikmalarini rivojlantirish kabi didaktik maqsadlarni amalga oshiradi. 
Bo‘lajak tarbiyachilarning kasbiy kompetensiyasini rivojlantirishda situatsion o‘qitish texnologiyasi samarali 
natija berishi uchun uni malakaviy o‘quv amaliyotining asosiy tarkibiy qismi sifatida tashkil etish zarur. Kasbiy 
kompetensiyani rivojlantirishda ushbu texnologiyani qo‘llash bo‘lajak tarbiyachilarda mutaxassislik yondashu-
vini, o‘quv jarayonida yuzaga keladigan turli vaziyatlarga tadqiqiy yondashish va mustaqil o‘rganish malakala-
rini shakllantiradi. 

XULOSA VA TAKLIFLAR 
Bo‘lajak tarbiyachilarning kasbiy kompetensiyalarini rivojlantirish va takomillashtirish nafaqat ta’lim jara

yonini zamonaviy talablar asosida yangilashni, balki ularning kasbiy kompetentligini oshirishga qaratilgan ko‘p 
qirrali strategik yondashuvlarni ham talab qiladi. Bu jarayon bo‘lajak tarbiyachilarning nazariy bilimlarini amaliyot 
bilan uyg‘unlashtirish, mustaqil fikrlash va ijodiy yondashuv ko‘nikmalarini rivojlantirish imkonini beradi. Shu 
bilan birga, ularning kasbiy tayyorgarligini mustahkamlash va real hayotdagi vaziyatlarga tayyorlashda muhim 
omil bo‘lib xizmat qiladi. Malakaviy o‘quv amaliyoti ta’lim tizimida bo‘lajak tarbiyachilarning nazariy bilimlarini 
amaliy ko‘nikmalar bilan boyitish, ularga real sharoitlarda ishlash imkoniyatini yaratish orqali o‘quv jarayonining 
samaradorligini oshiradi. Bu jarayon nazariy bilimlarning amaliyot bilan uzviy bog‘lanishini ta’minlab, bo‘lajak 
tarbiyachilarning kasbiy tayyorgarlik darajasini sezilarli darajada oshiradi. Malakaviy o‘quv amaliyoti bo‘lajak 
tarbiyachilarni amaliy faoliyatga tayyorlashga, ularning kasbiy kompetentligini rivojlantirishga qaratilgan. Kasbiy 
kompetentlikning zamonaviy ta’limda rivojlanishi, ayniqsa, malakaviy pedagogik amaliyot jarayonida bilimlarni 
o‘zlashtirish va qo‘llash davomida bo‘lajak tarbiyachilarga ilg‘or metodik yo‘nalishlar va strategiyalarni ishlab 
chiqish uchun keng imkoniyat yaratadi. 

Zamonaviy texnologiyalardan foydalanish bo‘lajak tarbiyachilarga nafaqat o‘z kasbiy malakalarini tako-
millashtirish, balki tarbiyalanuvchilarning ilmiy-texnik ko‘nikmalarini rivojlantirishda samarali pedagogik vosita 
sifatida xizmat qiladi. Malakaviy o‘quv amaliyoti jarayonida pedagogik yondashuvlarning sifat jihatidan o‘zga-
rishi ta’lim jarayonini yanada interaktiv, samarali va bolalar uchun qiziqarli shaklda tashkil etishga zamin 
yaratadi. Bu esa tarbiyalanuvchilarning ta’limga bo‘lgan qiziqishini oshiradi, ularni faol va ijodiy ta’lim muhitiga 
jalb etadi hamda mustaqil fikrlash ko‘nikmalarini shakllantiradi. Bu texnologiyalar bo‘lajak tarbiyachilarning 
kasbiy kompetentligini va mustaqil ishlash ko‘nikmalarini rivojlantiradi. Malakaviy o‘quv amaliyotida zamonaviy 
ta’lim texnologiyalarini qo‘llash orqali bo‘lajak tarbiyachining kasbiy kompetensiyasi nafaqat nazariy jihatdan, 
balki amaliy ko‘nikmalar asosida mustahkamlanadi. Bu texnologiyalar talabaning shaxsiy faolligini, mas’uliya-
tini, pedagogik dunyoqarashini kengaytiradi va uni real ish faoliyatiga tayyorlaydi. Malakaviy o‘quv amaliyoti 
jarayonida andragogik yondashuvni to‘liq tatbiq etish uchun an’anaviy o‘qitish texnologiyalaridan innovatsion, 
refleksiv, individual va raqamli texnologiyalarga o‘tish zarur. Yuqorida ko‘rsatilgan texnologiyalar bo‘lajak tarbi-
yachi (talaba) markazida bo‘lgan ta’lim tizimini yaratish, ularni faol, tashabbuskor va kasbiy jihatdan yetuk 
shaxs sifatida shakllantirishda asosiy vosita bo‘lib xizmat qiladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2022-yil 28-yanvardagi PF-60-son Farmoni “2022-2026-yillarga mo‘ljallangan 

Yangi O‘zbekistonning taraqqiyot strategiyasi to‘g‘risida”. https://lex.uz/uz/docs/-5841063 
2.	 Mirziyoyev, Sh.M. (2021). Yangi O‘zbekiston strategiyasi. Toshkent: O‘zbekiston.
3.	 O‘zbekiston Respublikasi Prezidentining 2020-yil 5-oktabrdagi PF-6079-son Qarori “Raqamli O‘zbekiston – 2030” 

strategiyasini tasdiqlash va uni samarali amalga oshirish chora-tadbirlari to‘g‘risida”. https://lex.uz/ru/docs/-5030957 
4.	 Лебедев, О. Э. (2004). Компетентностный подход в образовании. Журнал “Педагогика”, № 10, с. 31–37.
5.	 Москвина, Н. Б. (2025). Личностно-профессиональные деформации педагогов. Проблема реабилитации: 

учебник (2-е изд., испр. и доп.). Москва: Издательство Юрайт, 195 с.
6.	 Ramozonova, B. (2023). Pedagogical-psychological factors of improving the methodology of developing professional 

competences of future educators during the process of qualified educational practice. Science and Innovation, 2(B4), 
228–230.

7.	 Sadriddinovna, R. B. (2022). Fundamentals of development of students’ learning competencies in the course of ped-
agogical practice. Thematics Journal of Education, 7(4).

8.	 Ramozonova, B. (2025). Malakaviy o‘quv amaliyot jarayonida bo‘lajak tarbiyachilarni kasbiy kompetensiyalarini rivo-
jlantirishning didaktik ta’minoti. Maktabgacha va Maktab Ta’limi Jurnali, 3(3).

9.	 Рамозонова, Б. С. & Абдумуминова, Д. (2023, mart). Технологии развития учебно-познавательных компетенций 
студентов в процессе педагогической практики. E Global Congress, No. 3, 1–5.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

410

2025-yil, noyabr, 11-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

411

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

2025. №11

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


